
2020-2023 წლის ოფიციალური სტატისტიკის ეროვნული სისტემის განვითარების სტრატეგიის კონცეფცია 
 
[bookmark: _Hlk11409660]სამუშაო ვერსია

წინამდებარე კონცეფციის სამუშაო ვერსია მიზნად ისახავს საქართველოში 2020-2023 წწ სტატისტიკის განვითარების სტრატეგიის მისიის, ხედვის, ღირებულებების, სტრატეგიული მიმართულებების და ამოცანების განსაზღვრას. 
მისია, ხედვა, ღირებულებები, სტრატეგიული მიმართულებები და ამოცანები

მისია
ინფორმირებული გადაწყვეტილების მიღების და ანგარიშვალდებულების პროცესის მხარდასაჭერად, მომხმარებლის საჭიროებებზე მორგებული მაღალი ხარისხის ოფიციალური სტატისტიკის წარმოება და  გავრცელება. 
ხედვა
საქართველოს სტატისტიკის ეროვნულ სამსახურს (საქსტატი), როგორც სტატისტიკის ეროვნული სისტემის კოორდინატორს ქვეყანაში, მინიჭებული აქვს ოფიციალური სტატისტიკის წარმოების უფლებამოსილება, რომელიც, შეესაბამება, როგორც მომხმარებლის საჭიროებებს, ასევე, საერთაშორისო სტანდარტებს.
ჩვენი ხედვაა ღია და გამჭვირვალე სისტემის ჩამოყალიბება, რომელიც მომხმარებლებს შორის ნდობას გააძლიერებს, რათა საქსტატის მიერ წარმოებული სტატისტიკა იყოს სანდო, ობიექტური და პოლიტიკური ზეგავლენისგან თავისუფალი. 
ამავდროულად, ჩვენი მიზანია მიმზიდველი სამუშაო გარემოს შექმნა სისტემის ყველა თანამშრომლისთვის და იმის უზრუნველყოფა, რომ საქსტატმა ეფექტიანად შეძლოს რეაგირება არსებულ გამოწვევებსა და ახალ მოთხოვნებზე.
ღირებულებები
ჩვენი ღირებულებებია:
· პროფესიული დამოუკიდებლობა 
· სტატისტიკური ინფორმაციის ობიექტურობა
· სტატისტიკური ინფორმაციის სანდოობა
· მონაცემთა კონფიდენციალობა და დაცვა
· ეფექტიანობა
· მომხმარებელზე ორიენტირებულობა
ჩვენი საქმიანობა გაეროს ფუნდამენტურ პრინციპებსა და „სტატისტიკური საქმიანობის ევროპულ კოდექსს“ ეფუძნება (ESCoP), რომელიც პროფესიული დამოუკიდებლობის მაღალ დონეს, სტატისტიკური მონაცემების ობიექტურობას და სანდოობას უზრუნველყოფს, ასევე, კონფიდენციალურობის და რესურსების ეფექტიანად გამოყენების პრინციპებს იცავს. 
ჩვენი მთავარი ყურადღება მომხმარებლებზეა მიმართული. გარდა ამისა, პატივს ვცემთ ჩვენს რესპონდენტებს. ჩვენ სტატისტიკის სფეროში პროფესიონალებისა და ლიდერების გუნდი ვართ.
[bookmark: _Hlk11414076]სტრატეგიული მიმართულებები და ამოცანები
საქართველოში სტრატეგიის განვითარების წინამდებარე ეროვნულ სტრატეგიაში სამი სტრატეგიული მიმართულებაა გამოვლენილი და განხილული. ამოცანები სამ სტრატეგიულ მიმართულებად არის დაჯგუფებული. აღნიშნული მიმართულებები და მასთან დაკავშირებული ამოცანები ქვემოთ არის განმარტებული:  
I მიმართულება: ინფორმირებული გადაწყვეტილების მიღების პროცესის მხარდასაჭერად მომხმარებლის საჭიროებებზე მორგებული მაღალი ხარისხის ოფიციალური სტატისტიკის წარმოება 
მუნიციპალურ და ქვე-სექტორების დონეზე ეროვნული და რეგიონული სტატისტიკის წარმოების მიმართ არსებული მოლოდინიდან გამომდინარე, საქსტატის მიზანია, რომ მომხმარებლების საჭიროებები დააკმაყოფილოს არა მხოლოდ საქსტატის მიერ წარმოებული სტატისტიკით, არამედ საქართველოს სტატისტიკურ სისტემაში არსებული სხვა სტატისტიკის მწარმოებლების მიერ. საქსტატის მიერ აღებულ ვალდებულებებში შედის საკუთარი შესაძლებლობის გაძლიერება მომხმარებლების საჭიროებებზე მორგებული უფრო მრავალფეროვანი სტატისტიკის წარმოებით; ასევე, პოლიტიკის შემუშავების მხარდაჭერა ეროვნული გეგმებისა და პროგრამებისთვის; არსებული სტატისტიკის წარმოება საერთაშორისო სტანდარტების და ხარისხის კრიტერიუმების გათვალისწინებით. 2020-2023 წწ სტრატეგიული პერიოდის განმავლობაში, საქსტატის მიზანი იქნება მომხმარებლების საჭიროებებზე მორგებული სტატისტიკის წარმოება  სამინისტროებთან/სხვა საჯარო სტრუქტურებთან თანამშრომლობის გზით.
ამოცანა 1. მომხმარებლის საჭიროებებზე მორგებული სანდო სტატისტიკის წარმოება 
საქსტატი თავის ვალდებულებებს ახორციელებს ისეთი ფორმით, რომ სტატისტიკის ხარისხის მიმართ კითხვის ნიშნები არ გაჩნდეს. მომხმარებლის საჭიროებების და მაღალი ხარისხის სტატისტიკის მიმართ არსებული მოთხოვნის გათვალისწინებით, საქსტატის მიზანი იქნება, დარგობრივ სამინისტროებთან თანამშრომლობით, სამუშაო არეალის გაფართოება, ახალი ინდიკატორების შემუშავება და არსებული მთავარი ინდიკატორების სხვადასხვა დონეებზე ჩაშლა (რეგიონების, სქესის და ა.შ. მიხედვით). მომხმარებლების საჭიროებების დაკმაყოფილების და მტკიცებულებაზე დაფუძნებული გადაწყვეტილების მიღების ხელშეწყობის მიზნით განხორციელებულ სხვა ღონისძიებებს შორისაა: რეგიონული სტატისტიკის განვითარება, სტატისტიკური მონაცემების უფრო ადრე წარმოების ხელშეწყობა და ჩრდილოვანი ეკონომიკის წილის შემცირება. მოცემული ამოცანის ფარგლებში კიდევ ერთი მთავარი კომპონენტი იქნება დარგობრივი სტატისტიკის წარმოება და შემდგომი განვითარება, კერძოდ: ეროვნული ანგარიშები, ბიზნესის სტატისტიკა, სოციალური სტატისტიკა, ფასების სტატისტიკა, გარე ვაჭრობის სტატისტიკა, სოფლის მეურნეობის და გარემოსდაცვითი სტატისტიკა, დემოგრაფიული სტატისტიკა და მოსახლეობის აღწერა. სტატისტიკურ სამუშაოთა პროგრამა იქნება მომხმარებლების საჭიროებებზე ორიენტირებული
ამოცანა 2. არსებული მეთოდოლოგიის გაუმჯობესება და საერთაშორისო სტანდარტებსა და მოთხოვნებთან შესაბამისობის უზრუნველყოფა
საქსტატში სტატისტიკის წარმოება ყოვლისმომცველი პროცესია, რომელიც შესაბამის ცოდნას, გამოცდილებას და დაგეგმვას მოითხოვს. სტატისტიკის მიმართ სანდოობის გაზრდისათვის ერთ-ერთი ყველაზე მნიშვნელოვანი კრიტერიუმია საერთაშორისო ნორმების გათვალისწინება მისი წარმოების პროცესის ყველა ეტაპზე. საქსტატი სტატისტიკური მეთოდოლოგიების და სტანდარტების მიხედვით იმოქმედებს, ევროკავშირის „სტატისტიკური საქმიანობის ევროპული კოდექსის“ (ESCoP) პრინციპების გათვალისწინებით. გადაიხედება არსებული მეთოდოლოგიაც, გადაიდგმება არსებითი ნაბიჯებიც, რაც ადაპტირებისა და საერთაშორისო სტანდარტებთან შესაბამისობის უზრუნველსაყოფად არის აუცილებელი. 
ამოცანა 3. მონაცემების ხარისხის გაუმჯობესება 
ხარისხიანი სტატისტიკის უზრუნველყოფის მთავარი წინაპირობაა შედარებადი, თანმიმდევრული, თანამედროვე, დროული და კონკრეტულ საჭიროებებზე მორგებული სტატისტიკის წარმოება. ვიმედოვნებთ, რომ ხელახლა უფრო დეტალურად გამოითვლება ქვეყნის მასშტაბით წარმოებული სტატისტიკა ან საერთოდ ახალი სტატისტიკა იქნება წარმოებული. შესაბამისად, საქსტატის მიზანია, რომ ყველაფერი გააკეთოს, რაც ამ მოთხოვნების დასაკმაყოფილებლად არის საჭირო. აღნიშნული ამოცანის შესასრულებლად პირველადი მონაცემების ხარისხი ეფექტიანად შემოწმდება და მეტადატას სისტემა (Euro SDMX Metadata Structure-ESMS) შემუშავდება.
ამოცანა 4. სტატისტიკური მონაცემების უფრო გასაგები და აღქმადი გზით გავრცელება
საქსტატი ოფიციალურ სტატისტიკას აწარმოებს უფრო ფართო საზოგადოების ინფორმირების მიზნით და საფუძვლად იყენებს მოქალაქეების, შინამეურნეობების, დაწესებულებების გამოკითხვებიდან მიღებულ მონაცემებს, ასევე, ადმინისტრაციული მონაცემების წყაროებს, რომლებსაც შემდეგ დასრულებული სტატისტიკის სახით გადასცემს გადაწყვეტილების მიმღებ პირებსა და მომხმარებლებს. აღნიშნული ინიციატივის მთავარი ამოცანაა, თანამედროვე და ეფექტიანი სისტემა ჩამოყალიბება მონაცემების გავრცელებისა და სტატისტიკის გამოყენების გაზრდის მიზნით. იგი საინფორმაციო ბიულეტენებს, ინფოგრაფიკებს, ვიდეოკლიპებს, GIF ანიმაციებს და სხვა საკომუნიკაციო საშუალებებს მოიცავს. გარდა ამისა, ახალი პროდუქტების შემუშავება და ახალი სერვისების ამოქმედება, როგორიცაა PC-Axis, უპირველეს ყოვლისა, ფოკუსირებული იქნება ინტერნეტის და მობილური აპლიკაციების გამოყენებაზე, ასევე, ანალიტიკური აქტივობების გაუმჯობესებაზე.
ამოცანა 5. სტატისტიკის მომხმარებლების ინფორმირება/განათლება და სტატისტიკის ეფექტიანი გამოყენების წახალისება 
აუცილებელია სტატისტიკის მომხმარებლების ინფორმირება და განათლება მათი ზოგადი სტატისტიკის ცოდნის ასამაღლებლად, ასევე, საჭიროა მომხმარებლების საჭიროებების და მოლოდინების უწყვეტად შესწავლის მეთოდების გაუმჯობესება. ამ მიზნის მისაღწევად, რამდენიმე ღონისძიების განხორციელება არის აუცილებელი, კერძოდ ინტენსიური თანამშრომლობა მასმედიასთან, აქტიურ დიალოგში ჩართვა სხვადასხვა მომხმარებლებთან და მათი მოთხოვნების გაანალიზება, რესპონდენტებთან ურთიერთობების გაძლიერება, მომხმარებელთა კმაყოფილების რეგულარული გამოკითხვების პრაქტიკის დანერგვა, საჯარო ლექციების, ტრენინგების და კონფერენციების გამართვა, ვიდეოკლიპების, ინფოგრაფიკების და მეთოდოლოგიური სახელმძღვანელოს მომზადება ძირითადი ეკონომიკური ინდიკატორების გამოსათვლელად. მკლევარების მიერ სტატისტიკის გამოყენების ხელშეწყობა მიკრომონაცემების ხელმისაწვდომობის გზით.
II მიმართულება: ეფექტური სტატისტიკის წარმოების პროცესები
საქსტატი დიდ მნიშვნელობას ანიჭებს პროცესებზე ორიენტირებულ მუშაობის პრინციპს და  სტატისტიკის წარმოების პროცესში ყველა არსებული ელემენტის განვითარებას. საქსტატის მიზანია, რომ მონაცემების შეგროვება, დამუშავება და სტატისტიკის წარმოება უფრო სწრაფი, ზუსტი და ეფექტური გახდეს. ამ მხრივ, საქართველოს სტატისტიკური სისტემის უმთავრესი ამოცანაა ადმინისტრაციული რეესტრების სტატისტიკური მიზნებისთვის გამოყენების ხელშეწყობა, მათი გამოყენების  სფეროების გაფართოება და როგორც სტატისტიკის წარმოების პროცესის ხარისხის ამაღლება, ასევე, სტატისტიკის გაუმჯობესება ახალი ტექნიკების შემუშავების გზით. სტრატეგიის მოქმედების პერიოდში პროცესის ეფექტურობის ამაღლების მცდელობისას, საქსტატი ინოვაციურ გადაწყვეტებს გამოიყენებს.
ამოცანა 1. სტატისტიკის წარმოების პროცესის მოდერნიზება და სტანდარტიზება 
მოცემული სტრატეგიული მიმართულების ფარგლებში საქსტატი სტატისტიკის წარმოების არსებული პროცესის მოდერნიზებას მოახდენს. სტატისტიკის წარმოების პროცესის სტანდარტიზება და პროცესების გაუმჯობესებაც, ასევე, მნიშვნელოვან სამიზნეს წარმოადგენს, რესპონდენტებზე არსებული ტვირთის შესამცირებლად. ჯერ კიდევ, საქსტატი  ძირითადად ორგანიზებულია სტატისტიკური სფეროების (სექტორების) მიხედვით, სტრუქტურული განყოფილებების გარდა. სტატისტიკის ორგანიზაციებისთვის, რომელთა ორგანიზაციული სტრუქტურა უფრო პროცესზეა დაფუძნებული, კარგი პრაქტიკაა „სტატისტიკური საქმიანობის განხორციელების ზოგადი მოდელი“  (GSBPM) და სტანდარტიზებული საინფორმაციო ტექნოლოგიების სისტემების და მეთოდოლოგიების შემუშავება. საქსტატში „სტატისტიკური საქმიანობის განხორციელების ზოგადი მოდელის“ დანერგვა ერთ-ერთი მთავარი ღონისძიება იქნება აღნიშნული ამოცანის მისაღწევად.
ამოცანა 2. მონაცემების შეგროვების თანამედროვე და ყოვლისმომცველი სისტემის ჩამოყალიბება
საქსტატი მიზნად ისახავს მონაცემების შეგროვების თანამედროვე და ყოვლისმომცველი სისტემის ჩამოყალიბებას, საინფორმაციო ტექნოლოგიების სფეროში მიმდინარე სწრაფი განვითარების გათვალისწინებით. ამის მოსალოდნელი შედეგი ის იქნება, რომ შესაძლებელი გახდება უკეთესი ხარისხის სტატისტიკის წარმოება, რომელიც საერთაშორისო სტანდარტებს შეესაბამება. ისეთი ღონისძიებები, რომლებიც დაკავშირებულია კვლევის დიზაინის შემუშავებასთან, შერჩევის დადგენასა (sample selection) და შერჩევის დიზაინის განახლებასთან, სტანდარტულ მეთოდებს ეფუძნება. მოცემული ამოცანის ფარგლებში საქსტატის მთავარი ყურადღების  საგანი იქნება კვლევის კითხვარების გაუმჯობესება და ელექტრონული მონაცემების შეგროვებაზე გადასვლა (მონაცემთა ცხრილები, ელექტრონული რეგისტრები საჯარო დაწესებულებებში და სხვ.). 
ამოცანა 3. ადმინისტრაციული მონაცემების უფრო აქტიურად გამოყენება და ახალი ალტერნატიული წყაროების მოძიება 
სტატისტიკის წარმოების პროცესის ეფექტურობის გაუმჯობესების ამოცანას თან ახლავს სხვადასხვა მონაცემების წყაროების მოძიება. ამ თვალსაზრისით, ოფიციალური სტატისტიკის საჭიროების დიდი ნაწილის დაკმაყოფილება, რომელიც ფართო არეალს მოიცავს: საგარეო ვაჭრობიდან მოსახლეობამდე, ენერგეტიკის სექტორის სტატისტიკიდან  ჯანდაცვის სტატისტიკამდე, ტურიზმიდან საბანკო საქმიანობამდე, საჯარო სტრუქტურებში არსებული ადმინისტრაციული რეესტრებიდან ხდება. ეროვნული რეესტრის სისტემების შექმნაზე მიმართული ძალისხმევები, რომლებიც შეიძლება გამოყენებულ იქნას, როგორც მონაცემთა წყარო სტატისტიკის წარმოებაში და მონაცემების ახალი ალტერნატიული წყაროები, ხელს უწყობს დროის და ხარჯების დაზოგვას, ასევე, რესპონდენტების მიმართ არსებულ ტვირთის შემცირებას. 
ამოცანა 4. მონაცემების ახალი წყაროების და თანამედროვე ტექნოლოგიების შემუშავება და მათი გამოყენება (მეგა მონაცემები (big data), სკანირების მონაცემები (scanner data), ინტერნეტიდან ამოღებული მონაცემები (web scrapping) და ა.შ.)   
საქსტატმა აღნიშნული ტექნოლოგიის გამოყენება სტატისტიკის წარმოების პროცესში დაიწყო, საინფორმაციო ტექნოლოგიების სწრაფი განვითარების ფეხდაფეხ. შედეგად, შესაძლებელი გახდა უკეთესი ხარისხის სტატისტიკის წარმოება, რომელიც საერთაშორისო სტანდარტებს შეესაბამება. ამ მიზნის მისაღწევად გამოვლენილი იქნება ის სფეროები, სადაც მონაცემთა ახალი წყაროების და თანამედროვე ტექნოლოგიების გამოყენება შესაძლებელი იქნებოდა. განხორციელდება კვლევითი ღონისძიებები მონაცემების შეგროვების და ანალიზის ისეთი ალტერნატიული მეთოდების განხორციელებისთვის, როგორიცაა მეგა მონაცემები, სკანერის მონაცემები და ინტერნეტიდან მონაცემების ამოღება. შესწავლილი იქნება მეგა მონაცემების ხელმისაწვდომობა ოფიციალური სტატისტიკის მომზადების პროცესში.
ამოცანა 5. გავრცელების და კომუნიკაციის პოლიტიკის გაუმჯობესება 
საქსტატში პოლიტიკები და პროცედურები არსებობს იმის უზრუნველსაყოფად, რომ დაცული იქნას მიუკერძოებლობის და ობიექტურობის მოთხოვნები, ასევე, დადგინდეს სტატისტიკის წარმოების და გავრცელების ვადები. საჭიროა ამჟამად არსებული პრაქტიკების კოდირება, ასევე, სახელმძღვანელო დოკუმენტების მომზადება და გამოქვეყნება მიუკერძოებლობის და ობიექტურობის უზრუნველსაყოფად ოფიციალური სტატისტიკის წარმოების და გავრცელების დროს. ამაში ასევე აისახება პოლიტიკის მომზადება ისეთ საკითხებზე, როგორიცაა ცდომილებების დამუშავება, მათი გასწორება და ძირითადი შესწორებების თარიღების წინასწარ მონიშვნა გამოქვეყნების კალენდარში. კიდევ ერთი განზომილება გახლავთ ინსტიტუციური კომუნიკაციის გაძლიერება ორგანიზაციის შიგნით ინფორმაციის გაზიარების ხელშეწყობით, რომლის მიზანია ინსტიტუციური კულტურის განვითარება, საკუთრების განცდის დამკვიდრება, ასევე, ცოდნის და გამოცდილების გაზიარება. ამის მისაღწევად კი ერთ-ერთი ამოცანაა ინტრანეტის შექმნა ინფორმაციის გაზიარებისა და შენახვისთვის (საგანმანათლებლო და სამუშაო მასალები), ორგანიზაციაში კომუნიკაციის გაუმჯობესებისა და ცოდნის უფრო მეტად გაზიარებისთვის. 
III მიმართულება: სტატისტიკის ინფრასტრუქტურის და შესაძლებლობების განვითარება 
სტატისტიკაში „შესაძლებლობა“ შეიძლება განმარტებული იქნას, როგორც სტატისტიკის ეროვნულ სისტემაში შემავალი უწყებების (NSS) უნარი, რომ სანდო, ზუსტი, დროული, რელევანტური და საერთაშორისო დონეზე შედარებადი მონაცემები აწარმოონ. შესაძლებლობების განვითარება ის პროცესია, რომელსაც სტატისტიკურ დაწესებულებებში აღნიშნული უნარის შექმნისა და გაძლიერებისთვის გამოიყენებენ, ან, უფრო ფართო გაგებით, ეს ქვეყანაში არსებული სტატისტიკის სისტემის მთლიან რეფორმირებას ნიშნავს. მას სხვადასხვა ასპექტი გააჩნია, როგორიცაა: სამართლებრივი ბაზა, ადამიანური რესურსები, ფინანსური რესურსები, ინფრასტრუქტურა და ტექნიკური რესურსები, სტანდარტები, სტატისტიკის ეროვნული სამსახურების (NSO) საკოორდინაციო ფუნქციები, დაინტერესებულ მხარეებთან / მომხმარებლებთან ურთიერთობისა და პარტნიორობის განვითარება. ინფორმაციის და გლობალიზაციის ეპოქაში, შესაძლებლობების განვითარება უწყვეტ ძალისხმევას წარმოადგენს. შესაბამისად, საჭიროა, რომ საქსტატმა და მთლიანად საქართველოს სტატისტიკის  სისტემამ თავისი ინფრასტრუქტურის რეფორმირება და მოდერნიზება განახორციელოს, ასევე, სტატისტიკის სტრატეგიული გეგმით გათვალისწინებული ახალი განვითარებები შეითვისოს.
ამოცანა 1. „ოფიციალური სტატისტიკის შესახებ კანონის“ ცვლილება 
იმისათვის, რომ სტატისტიკის ეროვნულმა სამსახურებმა (NSO) თავიანთი ფუნქციების შესრულება შეძლონ და ოფიციალური სტატისტიკა აწარმოონ, შესაბამისი სამართლებრივი ბაზა უნდა არსებობდეს. მასში გათვალისწინებული უნდა იყოს საბაზისო პრინციპები მონაცემების ხარისხის შესახებ (რელევანტურობა, სიზუსტე, დროულობა, შედარების შესაძლებლობა, თანმიმდევრულობა, ხელმისაწვდომობა და სიცხადე), ასევე მკაფიოდ უნდა იყოს გამიჯნული დავალებები სტატისტიკის სისტემაში მოქმედ პირებს შორის. საჭიროა ცვლილებების შეტანა საქართველოს კანონში ოფიციალური სტატისტიკის შესახებ, რათა ცხადად იქნას განხილული რამდენიმე ისეთი საკითხი, როგორიცაა: „პროფესიული დამოუკიდებლობის“ ცნება, „საქსტატის აღმასრულებელი დირექტორის“ სტატუსი და დანიშვნის პროცედურა, „საქსტატის მმართველი საბჭოს“ როლის და მანდატის გადახედვა, რელევანტურ ადმინისტრაციულ მონაცემებზე ხელმისაწვდომობა სტატისტიკური მიზნებისთვის. მოცემული სტრატეგიის განხორციელების პერიოდში საქართველოს ოფიციალური სტატისტიკის შესახებ  კანონში ცვლილებები შევა გაერთიანებული ერების ორგანიზაციის მიერ გამოქვეყნებული „ოფიციალური სტატისტიკის შესახებ ზოგადი კანონის“ (GLOS) შესაბამისად.   
[bookmark: _GoBack]   	ამოცანა 2. მდგრადი საინფორმაციო ტექნოლოგიების შექმნა 
საინფორმაციო ტექნოლოგიების სფეროში მიმდინარე ცვლილებების და განვითარების შედეგად აუცილებელია, რომ ჩვენ ასევე სწრაფად მოვახდინოთ ადაპტაცია ახალ ტექნოლოგიაზე. საქსტატის მიდგომაში პრიორიტეტი ენიჭება პროდუქტიულობას და ხარისხს სტატისტიკის წარმოების და გავრცელების პროცესებში, არსებული საინფორმაციო ტექნოლოგიების და აპლიკაციების გამოყენებით. ამ კონტექსტში, საქსტატი თავის საინფორმაციო ტექნოლოგიებს განაახლებს ხარისხიანი სტატისტიკის წარმოებისა და მომხმარებლებისთვის ამ სტატისტიკის წარდგენის მიზნით. ყველა პროცესში, მონაცემების შეგროვებიდან დაწყებული, მათი გავრცელებით დამთავრებული, საქსტატი ახალი გადაწყვეტების შექმნაზეც იმუშავებს. გარდა ამისა,  იგი შეიმუშავებს მონაცემების დაცვის სისტემებს მომდევნო პერიოდში, მონაცემების კონფიდენციალურობის უზრუნველყოფის მიზნით. 
    	ამოცანა 3. ადამიანური რესურსების მართვის გაუმჯობესება
„ადამიანური რესურსები“, როგორც ცნება, არა მხოლოდ სათანადო თანამშრომლების დაქირავებას ნიშნავს, არამედ შესაფერისი ადამიანური რესურსების განვითარების გეგმის შემუშავებასაც გულისხმობს, რომელიც შიდა და გარე კომუნიკაციებს აუმჯობესებს, საუკეთესო გზით იყენებს მწირ უნარებსა და გამოცდილებას, ასევე, რეგულარულ განახლებას უზრუნველყოფს გადამზადების და განათლების მეშვეობით. აუცილებელია ყოვლისმომცველი პროგრამების არსებობა, რათა პერსონალმა იცოდეს, თუ რის მიღწევას მოითხოვენ მათგან, როგორ ხდება მიზნების დასახვა და რა რესურსები შეიძლება მოითხოვონ თანამშრომლებმა თავიანთი პირადი განვითარების ხელშესაწყობად. საქსტატსა და  საქართველოს სტატისტიკურ სისტემაში შემავალ სხვა უწყებებში ადამიანური რესურსების მართვის მიზანია მოტივირებული პროფესიონალების გუნდის ფორმირება, თანამშრომლების საჭიროებებზე ფოკუსირება და მდგრადი სამუშაო გარემოს შექმნა. აღნიშნული საკითხების გადასაწყვეტად საჭიროა ტრენინგის სტრატეგიის მომზადება, რათა პერსონალს შესაფერისი ინფორმაცია მიეწოდოს, მათი სამუშაო აღწერილობების და გამოცდილების შესაბამისად, აგრეთვე, ისეთი მექანიზმების დასანერგად, რომლებიც თანამშრომლებს შორის ცოდნის გადაცემას უზრუნველყოფს. 
ამოცანა 4. მიმზიდველი გარემოს შექმნა პერსონალისთვის
შესაძლებლობების განვითარებაში თანამშრომლების ზოგადი ფსიქოლოგიური განწყობა უყურადღებოდ არ უნდა დარჩეს. ეს რეფორმების და პროგრამების წარმატების მიმართ თანამშრომლების საერთო მიდგომების ერთ-ერთ მთავარ საყრდენს წარმოადგენს. შესაბამისად, სტატისტიკის ეროვნულ სამსახურებს შეუძლიათ პროგრამების შემუშავება საკუთარი პერსონალისთვის, მიმზიდველი გარემოს შექმნის მიზნით. თანამშრომლებისთვის სხვადასხვა სახის აქტივობები უნდა იქნას ორგანიზებული, რათა მათ ერთმანეთთან შეხვედრის და მოსაზრებების გაზიარების შესაძლებლობა ჰქონდეთ. აღნიშნული წვლილს შეიტანს თანამშრომლებს შორის მეგობრობის და პასუხისმგებლობის გაუმჯობესებაში, ცოდნის გაზიარებასა  და მათ შორის ინსტიტუციური კუთვნილების გრძნობის დამკვიდრებაში. საქსტატი ხელს შეუწყობს გუნდურ მუშაობას და აქტიურ ჩართულობას თანამშრომლებს შორის ყველა დონეზე. გარდა ამისა, ჯანსაღი გარემოს ჩამოყალიბებისთვის კიდევ ერთი უმნიშვნელოვანესი ქმედება იქნება პერსონალის პირადი საჭიროებების უფრო კარგად გათვალისწინება და მოტივირება .
ამოცანა 5. რეგისტრების და შერჩევის ჩარჩოების გაუმჯობესება
საქართველოს სტატისტიკური სისტემაში (GSS) სტატისტიკის წარმოებისთვის რეგისტრების გამოყენების მხრივ საქსტატი სირთულეებს აწყდება. იმის მიუხედავად, რომ საქსტატში არსებული სტატისტიკური ბიზნეს რეგისტრი ფართოდ შეესაბამება საერთაშორისო რეკომენდაციებს, როგორიცაა ევროსტატის „ბიზნეს რეგისტრები - რეკომენდაციების სახელმძღვანელო“ და გაეროს ევროპის ეკონომიკური კომისიის (UNECE) „გზამკვლევები სტატისტიკური ბიზნეს რეგისტრების მიმართ“, მაინც საჭიროა უფრო ფართო სტატისტიკური ერთეულების ფართო სპექტრის შემოტანა სტატისტიკურ ბიზნეს რეგისტრში, ადგილობრივი ერთეულების ჩათვლით. საქართველოს ამჟამად არ გააჩნია ფერმერების რეგისტრი, არც სტატისტიკური, არც ადმინისტრაციული მიზნებისთვის. ამ მხრივ გამიზნულია, რომ აღნიშნული რეგისტრები და შერჩევის ჩარჩოები გაუმჯობესდეს, სტატისტიკის წარმოების პროცესებში მათი გამოყენებისთვის.  
ამოცანა 6. თანამედროვე და უახლესი კლასიფიკაციის სისტემების დანერგვა
საერთო განმარტებების და მეთოდოლოგიების გამოყენება უპირველეს ადგილს იკავებს შესადარებელი მონაცემების წარმოებისთვის, რასაც დღევანდელ სამყაროში უდიდესი მნიშვნელობა ენიჭება. ამის უზრუნველყოფა მხოლოდ მაშინ იქნება შესაძლებელი, თუ საერთაშორისო განმარტებები და კლასიფიკაციები დაინერგება (რომლებიც შემუშავებულია ისეთი საერთაშორისო ორგანიზაციების მიერ, როგორიცაა გაერთიანებული ერების ორგანიზაცია, ეკონომიკური თანამშრომლობისა და განვითარების ორგანიზაცია, ევროკავშირი და სხვ.). საჭიროა, რომ საქსტატმა კლასიფიკაციის სისტემა შექმნას საერთაშორისო კლასიფიკაციების და სტანდარტების საფუძველზე, მეთოდოლოგიური განვითარებების და რეკომენდაციების მეშვეობით, რაც გლობალურ პლატფორმაზე სტატისტიკურ კვლევებშია მოცემული.
ამოცანა 7. კარგი იმიჯის და რეპუტაციის დამკვიდრება, დამაჯერებლობის გაზრდა და ნდობის ჩამოყალიბება სტატისტიკის მიმართ 
სტატისტიკის სისტემის ჩამოყალიბება და გამართულად ფუნქციონირება გრძელვადიანი ამოცანაა, რომელიც ძლიერ კოორდინაციას, თანამშრომლობას და ძალისხმევას მოითხოვს. კარგი იმიჯის შენარჩუნებასა და სტატისტიკის მიმართ ნდობის დამკვიდრებასთან პირდაპირ კავშირშია ინფორმირებულობის ამაღლება, მომხმარებლებსა და შესაბამის ინსტიტუტებთან კოორდინაციის და კომუნიკაციის გაძლიერება, აგრეთვე, თანამშრომლობის გაუმჯობესება საერთაშორისო ორგანიზაციებსა და პარტნიორებთან. საქსტატის მიზანია საზოგადოებასთან ურთიერთობის და პოპულარიზების ღონისძიებების განხორციელება, სადაც განსაკუთრებული ყურადღება მიექცევა საზოგადოებაში საქსტატის უფრო მეტად აღიარებას, რათა სტატისტიკის მნიშვნელობის შესახებ მეტად ამაღლდეს ცნობიერება, როგორც ინდივიდუალურ, ისე სოციალურ დონეზე. აღნიშნული ამოცანის ფარგლებში, ერთ-ერთი ღონისძიებაა უფრო სტრატეგიული და დაგეგმილი მიდგომის განხორციელება ტექნიკური დახმარების მოსაპოვებლად, ასევე განვითარებაზე ორიენტირებული პარტნიორების მიერ დაფინანსებული პროექტების ინიცირებისთვის. 

